
Borgarráð Reykjavíkur 
Tjarnagötu 11 
101 Reykjavík 
  

 

Hér með sendist útskrift úr fundargerð umhverfis- og skipulagsráðs, dags. 23. ágúst 2023 
varðandi eftirfarandi mál: 

 

Hlíðarendi - breyting á deiliskipulagi - Hlíðarendi 14 

Lögð fram umsókn Knattspyrnufélagsins Vals, dags. 31. maí 2023, ásamt bréfi, dags. 30. maí 
2023, um breytingu á deiliskipulagi Hlíðarenda vegna lóðarinnar nr. 14 við Hlíðarenda. Í 
breytingunni sem lögð er til felst að breyta hluta æfingasvæðis á náttúrugrasi í æfingasvæði á 
gervigrasi með tilheyrandi tæknibúnaði, sem er vestan Arnarhlíðar og Snorrabrautaráss, 
samkvæmt uppdr. Alark arkitekta, dags. 14. ágúst 2023. Einnig er lagt fram minnisblað VSÓ 
ráðgjafar, dags. 30. júní 2023, um áhrif flóðlýsingar gervigrasvallar á nærliggjandi byggð. Lagt er 
til að tillagan verði afgreidd í auglýsingu. 
Samþykkt að auglýsa framlagða tillögu, skv. 1. mgr. 41. gr. skipulagslaga nr. 123/2010. 
Vísað til borgarráðs. 
 
 
 
 

 

 

 

Glóey Helgudóttir Finnsdóttir 
Umhverfis- og skipulagssvið 

Skrifstofa stjórnsýslu og gæða 
 

 

 
 
 
 
Fylgiskjöl: uppdr. Alark arkitekta, dags. 14. ágúst 2023 og minnisblað VSÓ ráðgjafar, dags. 30. júní 2023, 
um áhrif flóðlýsingar gervigrasvallar á nærliggjandi byggð. 

Hlíðarendi – Endurnýjun gervigrasvallar – Flóðlýsing
Áhrif flóðlýsingar gervigrasvallar á nærliggjandi byggð

1 Yfirlit
Knattspyrnufélagið Valur hyggst endurnýja núverandi gervigrasvöll sem liggur vestan við 
Friðriksvöll og vestan Arnarhlíðar á íþróttasvæði félagsins. Völlurinn verður réttur af í 
samræmi við fyrirliggjandi skipulag þannig að hann verði samsíða Friðriksvelli og hornrétt 
á gatnakerfi sunnan við völlinn.

Mynd 1 - Núverandi gervigrasvöllur Mynd 2 - Breytt vallarstæði

Að beiðni Knattspyrnufélagsins Vals, hefur VSÓ verið beðið að leggja mat á áhrif nýrrar 
æfingarlýsingar á nærliggjandi byggð við Valshlíð, frá endurnýjuðum æfingavelli á 
íþróttasvæðinu.

2 Forsendur

Gert er ráð fyrir góðri æfingalýsingu á vellinum með LED lömpum á sex 15 m háum 
kónískum möstrum og er miðað við að meðalbirtustig verði að hámarki um 300 lux, en gera 
má ráð fyrir að alla jafna verði eingöngu 200 lux lýsing í notkun. Í niðurstöðum útreikninga 
sem hér eru birtar er forsenda að vallarlýsing sé 300 lux.

Hönnun vallarlýsingar miðast við gildan staðal ÍST EN12193 Class II (Sports Lighting).

Í þessari greinagerð er stuðst við lýsingaútreikninga frá MUSCO sem er einn af stærstu 
framleiðendum á búnaði fyrir vallarlýsingu. Þeir hafa komið að mörgum verkefnum á Íslandi 
og bjóða flóðljós með mjög góðri afskermingu til að vinna á móti glýju og ljósmengun.  

Mynd 3 - LED lampar sem notaðir eru við útreikninga vallarlýsingar

3 Áhrif flóðlýsingar innan vallarins og á nánasta umhverfi

Mynd 4 sýnir dreifingu lýsingar innan vallarins og á mynd 5 er sýnd hvernig lýsingin dreifist 
lárétt á nærliggjandi svæði vallarins. Tölurnar á myndunum eru lux. Eins og fram kemur á 
myndunum er lýsingin alfarið takmörkuð við völlinn sjálfan. Í 10–20 metra fjarlægð frá 
vellinum eru áhrif lýsingarinnar á lárétt svæði orðin hverfandi.

Mynd 4 - Niðurstaða útreikninga á flóðlýsingu æfingavallar þar sem meðalbirtustig EAH ≥ 300 lux

Mynd 5 - Niðurstaða útreikninga á áhrifum lýsingar æfingavallar á nærliggjandi svæði í lux

4 Áhrif flóðlýsingar á nærliggjandi byggð

Þegar metin eru áhrif flóðlýsingar á nærliggjandi byggð þarf einkum að huga að tveimur 
þáttum, birtu sem fellur á lóðrétta fleti  uppgefin í einingunni lux annars vegar og glýju hins 
vegar. 

Áhrif lýsingarinnar á lóðrétta fleti nærliggjandi byggðar „Spill light“ voru reiknuð út. 
Niðurstaða þessara útreikninga koma fram á mynd 6. Myndin sýnir að ljósmagn á veggfleti 
nærliggjandi byggðar mun aukast óverulega frá því sem nú er og verða innan við 2,5 lux á 
veggi og glugga byggingarinnar sem er næst vellinum. Það er því óveruleg birta frá 
flóðlýsingu æfingavallar sem mun skila sér á lóðir íbúa. 

Mynd 6 - Niðurstaða útreikninga á áhrifum lýsingar æfingavallar á veggfleti nærliggjandi húsa í lux

Ekki verður hjá því komist að íbúar nærliggjandi húsa verði varir við glýju frá ljósgjöfum, en 
glýja eru þau óþægindi sem augað verður fyrir þegar horft er beint í ljósgjafa. Þeir ljósgjafar 
sem íbúar munu sjá glýju af frá æfingavellinum eru þó í nokkurri fjarlægð frá lóðarmörkum 
húsa og munu því ekki að valda teljandi óþægindum.

Rétt er að ítreka að framangreindar niðurstöður miðast við að lýsing sé 300 lux. Þau 
óverulegu áhrif sem fram koma verða enn minni við 200 lux lýsingu, sem alla jafna verður 
í notkun. 

Þá er rétt að fram komi að verði niðurstaðan að í stað 15 metra hárra mastra verði notuð 
18 metra há  möstur verða öll áhrif utan vallarins enn minni en hér koma fram.

Einar F. Hilmarsson

